
22. januar 2021 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Kuannersuarni aatsitassarsiorniarluni VSB-rapportimi ima allassimasoqarpoq: 

“Suliarineqartussat akuerineqarnissaannut oqartussaqarfiit attuumassuteqartut - 

peqqissutsimut, suliffeqarfimmi peqqissutsimut qinngornernut assigisaanullu 

oqartussaqarfiusut akisussaaffimmik paarinnittut piumasaqaasiorumaarput, taakkualu 

aallaavigalugit inaarutaasumik akuersissuteqarneq tunniunneqarsinnaajumaarluni”1. 

Peqqissutsimut tunngasunik oqartussaasut aalajangiussaqarsimanerpat taakkununnga? 

 

a. Akissut aappiuppat qanoq aalajangiisoqarsimava?  

b. Akissut naaggaarpat suna pissutigalugu suli aalajangiisoqarsimanngila tusarniaanerlu 

ingerlanneqarluni? 

 

2. Peqqissutsimut Naalakkersuisoq innuttasunut ataatsimiisitsoqassappat Narsami- Qaqortumi     

Qassiarsummi- Igalikumi aammalu Narsarsuarmi peqataatinneqassava? 

 

3. Peqqissutsimut naalakkersuisoq naalakkersuisut pingasut Kuannersuit pillugit 

ataatsimiititsilerpata peqataanianngippat, taava qaqugu peqqissutsimut naalakkersuisoq 

innuttaasunut ataatsimiititsiniarpa kuannersuit pillugit? 

     (Inatsisartuni ilaasortaq Mariane Paviasen, Inuit Ataqatigiit) 

 

Tunngavilersuut: 

Tusarniaanerit ingerlapput pingaarutilinnilli suli aalajangigassaqartoq suli 

aalajangiiffigineqarsimanngitsunik. Taamaammat peqqissutsimut oqartussaasut 

apeqquteqarfigisariaqarpakka ulloq manna tikillugu aalajangiisimanersut qinngornernik 

ulorianartunik inunnut qanoq annertutigisumik killiliiniarnersut, pingaaruteqarmat 

ilisimariissallugu tusarniaanernut akissuteqarniarnermi suut akissuteqarfigilernerlugit. Aammalu 

innuttaasut ulloq manna tikillugu ersarissumik peqqissutsimut qanoq 

sunnerneqarsinnaanerminnik aatsitassarsiortoqalissappt  ilisimatinneqarnikuunngillat, aammalu 

rapportini peqqinnissamut tungasunik allaaserinnittoqarsimammat peqqissutsimut 

naalakkersuisoq innuttaasut paaserusutaannut akissuteqarnissaminut piareersimanissaa 

pingaaruteqarpoq. 

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

                                           
1https://naalakkersuisut.gl/~/media/Nanoq/Files/Hearings/2020/1812_kuannersuit/Documents/VSB%20

KAL.pdf 


